R'DYAIDS CHU
LOU MONDE



ENNE TCHAIRMOUSE VETURE: LAI CALE A DIAIRI

Lou diairi at bin cognu adjed’he(i pouéch’'qu’é y é & Montbiai enne rotte
de tchaints que s’aippeule dinnai et peus qu’elle tchainte des fins meus.

Se vos éz lai
tchaince d’les oyi
et d'les vodere,
vOs poréz aidmirie,
en pus des bélles
voles, les vétures
des baichattes. Ces
vétures que sont
en elsaidge dains
lou Paiyis de
Montbiai das lou
sazieme  siecle: Q& K
lou temps d’lai Réformation d

A o
es Pairpayots.

Das ci temps, les dgens de Montbiai et des V’'laidges véjins, po se
r'cognatre c’'ment des hugu’nots, aint aivu 'aivéje de t'ni lou capiron des
fannes, des baichattes et peus achi des baich’nattes, daivd enne céle en lai
mode di Wurtemberg. Lou mout « diairi » vint lu achi di Wurtemberg po
dire lou capiron des fannes. Dali elles poétchint enne « cale a diairi »,
gu’était diff’reinte de totes les atres cales di care. Et peus aiprés, an é dit
tot boénn’ment « in diairi » en piaice que d'dire « enne cale a diairi ».

Dinnai c’tées que poétchint ci diairi, an les nanmait « les diaichottes ». Ci
mout at d’'moéreé en elsaidge & Montbiai, en lai piaice de « baichatte » en
Aidjolie, obin de « mugnotte » & Béfole. Mains vOs saites, baichattes,
mugnottes, diaichottes, ¢’at tote lai meinme fairenne, ¢’at todje les
meinmes djérimelles po faire virie lou tilere des bolebes !

E n’en tchat, ces cales a diairi, daivd yos pierles, yos ribans et atres
fanfeurleltches, étint dains tos les hotas de Montbiai. | m’révije, tiaind gu’i
étos bolebat, d’aivoi raivoétie, tot écami, tchie les véyes faimilles di
Paiyis, des arméres rempiachues de totes sotches de cales a diairi, totes



diff'reintes. Pouéch’qu’e fat saivoi qu’les diaichottes se f’sint in honne( de
brodlaie yos diairis po qu’és ne r'sannint & piepe in atre.

Dinnai lai cale était noire po éc’'mencie, mains an y botait totes sétches de
tieulées et peus de dessins daivo les pierles et les yeutchins : tot coli po
s'faire € r’'mairtchaie, po raittirie les hannes et peus les bés bolebes : ¢'at
todje lai meinme aiffaire, ran de nové doés lou s’roiye !

Dadon tiaind qu’an se r'trovait éloingnie di Paiyis, tiaind qu’an aivait lai
grie, les musattes s’envirvoj’nint pairvés les boénnes aimies de Montbiai,
daivé yot'diairi qu’les f'sait taint djolies et peus aibiéchainnes. C’at dinnai
gu’'nods at d’'moéreée c'te doucatte tchainson d’Aristide Jodry, obin encoué
c'tée de Resener, qu’'nos tchaintans encoué bin des cops.

Mains d'vaint que d’se
piondgie dains les seuv’nis, &
vos fat saivoi que, das
tyairante onnaies € p6 prés,
lou diairi at r'nachu! E y é
enne rotte, in ait'lie de fannes
que se r’trovant totes les
s'nainnes po fabritchaie et
brodlaie de noveélles cales a
diairi. Vo6s peutes aidmirie
yot’bésigne tos les ans chu lou
mairtchie de Na & Montbiai et
vOs peutes en aitch’taie po
elffri & vot’aimoérouse. Dinnai
elle s'ré lai pus belle,
pouechque totes les cales e

diairi sont pus bélles les yennes qu’les atres.

Et peus se vos V'léz raivoétie in bé moncé de baichattes daivo des diairis
mirgodlés, allétes & in concert d’lai rotte de tchaints di Diairi: coli s'ré
tchairmou po vos ellyes c’'ment po vos arayes !



LATTRE E C'TE FIFINE

Chére aimie,
Voichi enne p’téte raicontotte qu’veut vés révijaie aitye.

L’atre soi, nés ains péssaie enne bouénne boussee daivd tras
baidgélles patoisantes. L’olere était téva, lou vin bin frat, nés ains
moirandé d’fels et les landyes aint taint tchem’né qu’ndés n’ains
poué vu qu’lai pitgchatte di djoué aippreutchait.

Enne de ces céatainnes, lai Fifine, aivait aippoétche tote enne
tchairpigne de p’téts pois, qu’in véjin y aivait béyie. « Nos poles
nN'en Viant pus»! Qu'élle diait. Mafri! c¢oli nbés eétouenait
pouech’qu’és sannint bin, ces pois ! | les ai botés dains lai tyaive et
peus, lou djoué d’aiprés , lou ddemoinne aich’bin, i ai éc’mencie &
les écoffaie.

Lai pus djGene des féyes qu’était pai-li, raivoéte cés lédyumes : « oh
qgu’és sont bés » ! Et peus elle se siete po m’édie. Bon ! NOs djasans
d’ces pois et peus d’lai vapree d’hyie, des ridles qu'nds aivins
casees et peus Oyies. Nos écaqu’leées réssolenint dains tot I'h6ta.
Voili qu’lou bouébe que r'dyaidgeait lou match €& lai télé vint ryaie
daivd nos, et peus lai fanne achi, qu’'nds aivait dyis das lou tieutchi !
N&s voichi tyaitre € pieumaie ces pois et peus € rujbélaie ensoinne et
€ ritaie aiprés cés p’tétes bbles que satint & tyaitre céres d’lai
tiedjeune.

C’n’at poué l'tot « c’ment qu'nds Vlans les maindgie ces sacres
p’téts pois » ? Et nbs r'voichi € d’visaie et € nds gremoinnaie.

Dali, lou yundi, das lou maitin, & y aivait enne boénne sentou dains
lai majon qu’é boté tos ndés dgens dains in bé aigrun, et peus lou
dénaie, tyée aiffaire ! Lai fanne aivait tieGt dous piaités, yun moiyou
qgu’l’atre ; yun daivé des grabons d’laid et peus des pomattes, I'atre
daivé des porots et peus des gairattes. Tyé r’cegnat qu'nds ains
fait! Et peus & y en aivait encoué pou lou soi , et ndés se sons
encoué rempiachu lai painse !

Dinnai, nds ains aippiadgie lai Fifine tote lai djoénée. Méchi
Fifine !'I'! Te vois : te nGs és aippoétché lou piaiji di tillere et peus di
cole . Ces p’téts pois nds aint r'béyie des foleches et nbs aint botes
en djode.

Tié bouéne aivisale qu’'t’és aivu !



FAITES L’AIMOE, POUE LAI DYIERRE!

A paitchi-fe(is nds sons t’aivus tras cops a théatre tchie nos véjins suisses :
e Poérreintru, & Boé et € Saign’leudgie. N6s ains ryé des bons cops. Mains i
ai poyu r’'mairtchaie que bin s'vent dains les pieces qu’étint djuées, les
hannes et peus les fannes s’'gremoinnint c’ment qu’é fat. Dains les
ménaidges coli ne tchem’nait poué trou bin.

| n’sais poué che ¢'at dampie en Suisse, mains és s’en dyint des rajons et
des noms d’'o(éjés et lou patois at retche po tos ces p’téts mouts.

Po les hannes, les fannes sont des baidgélles, des catainnes, des beurdoéles,
des bridles des éverbées, des djorimelles. Po les fannes, les hannes sont
des boiyous, des chlapous, des treuyous, des piachons, des empieunures,
des piainteusses, des arsouyes, obin encoué des pacans, des poirajous,
des brequ’naillous, des vagnuns. Chutét és s’gremoinnant tédje po
poétchaie lai tiulatte.

Bin chidr lou patois, ¢'at in djasaie que vait bin po rolenaie, po se
r'moutchie et peus se tchaimayie, mains, ¢’at moi qu'i vos I'dis, lou patois
vait encoué meus pou chaiti lai Mairie et pou biandaie lou Djean-Piere.
Dali adjed’heu vos poréz rébiaie totes vos tchaimay’ries pouéch’que nos
sons li po pare di bon temps et |échie lou réchte a I’h6ta. Ciro totes et tus
vOs peutes baidg'laie, treQyie, poirajaie ataint qu’vos v'léz ; niun n’veut vos
le r'preudjie. | crais qu’lou patois at bon po raippreutchie les hannes et les
fannes, ¢’n’at poué in djasaie «d’ matchos ».

Et peus i m'révije c'que diait mon grant-pére po qu'in aipiait mairtche bin
endrait, po n'poué faire de rantchats en lai tchairrGe, € fat qu'les dous
tchouvas tireuchint bin ensoinne et qu’és feuchint d’lai minme foleche.
C'ment qu'diant les hippies, « faites I'aimoé, poue lai dyierre! » Vos
voites ! C'te djouénée vait r'chitchaie les ménaidges ! Vs peutes sondgie
es belles nelts qu’vos alléz aivoi.

C‘at encoué in miraitche di patois, i vos tchvas d’brament en profitaie !



NOS AIMIS DI HAT-DOUBS

Lou mois de septimbre raimoéne
tchétche onnaie lai féte de lai Tikiotte,
botée chu pies & Vadon, pai les
patoisants di Hat-Doubs. Po nds, dains
I'’care de Béfolle, c¢'at dains nos
eQsaidges: nos n'vorins  poué
maintchaie coli et lou viaidge nos fait
todje in gros piaiji.

S’raitropaie daivo les dgens d’lai Fraintche-Comte, que djasant lai meinme
landye d’oil que nds, an peut s’pensaie qu'c’at dains I'oliedre des tchoéses,
chutot qu’é y é lai-vas tot pien d’bélles baichattes et de djoyous trelyous.
Mains dains lou temps, nos véyes n’aivint poué d’fiaince po les dgens
d’enson, «ces di hat »: és n'les ainmint poué d'trou, és les raivoétint
c’ment des étraindgies, predjus dains yos saipins et yos tchaimpois. Es
dyint : « ¢'at tus des braicoénous, des contrebandies, des apchars et peus
des ritous ! »

Poi-cops és allint faire di commeérce daivo yos, en lai foére de Maiche,
mains €s n’poyint poué aivoi d’boénnes aiffaires : se és aitch’tint in polain,
€ n'y aivait poué moiyin d’le drassie, &€ s’épaivurait tiaind qu’les trains
péssint, € s’emballait po ran ; se és r'vignint daivd enne dgeneusse, elle ne
béyait poue d’laicé! Dali és dyint: « Les dgens d’enson, te peux yos
vendre, mains poué yos ait’chtaie, ¢’at des rossards et des mairtchainds de
tchins ! »

Lou temps é pésse, nds cognéchans meus les Comtois, not patois d’oil nés
é raippreutchie ; lu él aibélit les frontieres. Et peus, € fat bin I'conféssaie,
c¢’'ment & paiyis de Pergaud e y
é tchie nos itou tot pieu de
braicoénous et de
contrebandies, das todje.

Dains not’h6ta, an poyait
encoué volere 1in p'tét
caboulot, aiprés lou poiye-




dérie, laivou c’que les contrebandies de péssaidge vignint dremi lou djoué
po r’paitchi en lai roue-ne(t. Es étint quasi des dgens de cognéchaince,
gu’an ainmait meus que les gab’lous, pouéch’'qu’és léchint todje en
r'méchiement quéques paiquéts d'touba obin quéques boétes d’enfuattes.
Mains an m’é conté achi qu’in soi és s’étint r'trovés dolies étchipes a
caibairét di v'laidge ; bin chur qu’és aivint chlapé, és s’'étint gremoinnes, és
s'étint baittus et, en lai fin, és aivint fotu I'fle & bistrot; c’tu-ci n'é
djanmais t’aivu r’conchtrut, & y é todje sai piaice velde aivas I’ motie !

Mains les temps aint tchaindgie, et tiaind qu’'nds allans ribotaie & Vadon,
nds n'richquans dyére de botaie I'fle, n6s n’ains qu’des aimis en ci yle !




LOU PATOIS NOS AT D’MOERE.

NOs I'poyans volere tos les djoués : les dgens de mitnaint r'tieurant yotes
raiceinnes, yos ouridgines, yot' paitrimoinne. E fat craire qu'nds ains fate
de s'senti r'nouqués € enne faimille, € enne hichtoire, & in v'laidge. En
voirte, enne dgen qu'n'at poué r'layie eés atres, € enne tiulture, d'vint
vit'ment in savaidge ou bin in évadné.

Mains ces raiceinnes qu'nos béyant lai grie, élles sont s'vent a long d'nés,
tiaind qu'nds les craiyans bin loin. Po I'exempye : brament d'nos vies,
d'nos tch'mins, sont tédje traicés lavou c’qu'é y aivait dje les vies des
Romains.

vinte siecles et qu'at péssé sains rate d'enne dgelirnation é I'atre, bin char
€ n'at pus en elsaidge dains les hotas c'ment di temps d'nos véyes dgens.
E nos sanne bin des cops qu'él at predju, qu'nds n'v'lans pus I'6yi.



Pouetchaint € d’'moére todje li. Quasi trétus nos I'djasans sains I'saivoi,
c'ment ci chire Jourdain tchie Moliere que f'sait d'lai "prose" sains s'en
aivijaie. Eh aye, tiaind qu'é crait djasaie lou fraincais "standard" tchétchun
ciro y mache des mouts bin d'not'care, que niun n'porait trovaie dains lou
"Littré".

Dinnai, a paitchi-fels, at-ce que vos allétes tieuri des "pissenlits" ou bin
des cramaillots ? Des jonquilles ou bin des "campenottes" ? Vos €z compris
gu'nds ains voidge brament d'mouts et de faicons d'dire qu'sont di patois,
bin de tchie nos. Les atres dgens de I'Hexagone en sont tot ébabis tiaind
gu'és les dyant, mains ¢'at not hértaince, not'paitrimoinne, not' tiulture. En
voichi quéqu’ yuns, i seus chlr qu'vos les r'cognatréz bin soie :

Lou chni, I'écrignéle, lou traiyin, lou goyet, lou pantet, lou maignin, lou
mairtcha, lou tachon, lai caquelle, lou tchiani, lai gasse, les bloleches, les
nayes, lai dindye, lou bacu, lai tran, lai murie, lai cancoére...

Et peus encoué : feliner, belyer, s'émeiller, étre géne, trételer, s'endyainer,
s'empaturer, étre mal viré, trouquer, brouer, s'emmarer, dédvenir,
tchouler, brater... V6s voites c'ment coli at bin d’tchie nos !

Et peus é y en é dinnai tot pieu : des sciencous les aint raittropés dains des
gros yivres, c'ment c'tu qu'é nom "Trésole des djasaies comtois". Vos
voites qu'nods ains in trésole et ci mout vait bin pouéch'que not' patois at
brament rétche. Lou dérie "Glossaire di patois" de ci Djean-Mairie Moine
I'métre prou daivé ses 20000 mouts. El it itou in trésolie pouéch'qu'e dit
das tédje I'aime, I'échprit et lou sné des dgens de ciro, yos seuv'nis, yos
aivisales, yos échpois et yos sondges po l'aiv'ni : et coli n'é poué de prie.
Dali n6s n'ains p'fate d'aivoi lai grie d'nos raiceinnes : elles sont ciro, dains
lai saivou et lai saidgence de ci patois qu’'nds at d’'moéreé.






LES «CAIBAIRETS»

L'atre djoué qu'i étoés chu lou mairtchie, i ai dyi tot d’in cOp enne grosse
vole que m’récriait : « Eh ! Mains ¢’'at encoué in Caibairet c’tu-ci ! »

Coli m'é churpris et émaiyie, pouéch’qu’i aivés quasi rébié ci véye
sobritchét qu’an botait € mon grant-pére et peus, das todje, € ses
anchétres. Ci churnom Vv’niait de loin po chir, mains poquoi ?

A v’laidge, c’ment tot poitchot, an trovait brament de ces p’téts noms po
décognatre les faimilles, ou bin po r'djannaie dgentiment. An diait : « tchie
I’'Biainc » , « tchie I'Grés » , « tchie I'Sat » , tchie I'Moutriniere » , « tchie
I’'Dépieume » , « tchie Fanchli » , « tchie les Puc’nattes », ¢’at bin aijie d’en
compare lai rajon.

Mains po les « Caibairets », i n’craiyds poué qu’é y é t’aivu dinnai des pilies
d’bistrot tchie nos dgens. Tiaind qu'i étés bolebat coli m’sannait
michtérie( et in pd biassaint. Aiprés i ai saivu I'échpyicachion .

Dains lou temps € y aivait todje in caibairet 3 v’'laidge, mains ¢’n’était poué
in métie, putét enne faicon d’faire di bin & lai tieum’naté. Dali ci caibairet
tchaindgeait d’hota, € ne d’'moérait poue tédje en lai meinme piaice. Lou
sobritchét était aivu béyie dains I’'moément qu’e s’trovait tchie nos dgens,
et peus él at réchté dains les mémoderes djainqu’e mitnint.

En voirté, i ai encoué vu lou bistrot tchaindgie d’'majon, et i muse qu’e
n’raippoétchait poué brament d’s6s a caibairtie, que f’sait bin ch(r achi lou
paiyisain. Atooué des quéques tales di poiye an treuyait tot simpyement
des voirres de biainc, de roudge, des botoiyes de biere, des calices de
gotte, poi-cops di Ricard. Coli n'rempiachait volere lai tchassatte di
paitron, mains vos peutes compare qu’les dgens en aivint fate: lou
traivaiye d’lai tiere était malaijie, éroill’naint. An s'’raittropait li po djasaie,
pare des novélles, rébiaie les ennus, lai sble, djlere és catches. Lou poiye



se rempiachait lou saim’di et peus lou dGemoinne et lou traiyin poyait
durie bin grant dains lai ne(t, & moitan de | ‘épasse f'miere di touba.

Mitnint an r’dit c’ment enne s'gnelle: «l'dve at lou moiyou des
breuvaidges » et, yun aiprés I'dtre ces yles de répét aint chiole yos
potches. Cré bin qu’c’at enne aivaincie po lai sainté, mains i veus tirie mon
tchaipé € ces caibairties qu’aint e(ffri, duraint des ceintnies, in p6 de
s6ladg’ment et de tchalou és aimes et és coles. Dinnai des dgelirnations
de poderes dgens aint poyu t'ni I'cop.

En lai fin ci sobritchét de « Caibairet » n’at poué malaijie & poétchaie !




TCHEMENE TODJE

NOs porins se d’'maindaie poi-cops se I'Orinou nos é béyie des tchaimbes et
peus des pies po s'dépiaicie ! Pouéch'que nés f'sans des éffolies sains
medjure po indg’'niaie totes soletches d’aiffaires et d’maitchines, daivd
lésquées nos allans d'in yQe é I'atre sains s’sOlaie. Et peus, pus coulai vait
vit'ment, moiyou qu’c’at! Bin chlr les hannes aint tédje épreuve de
trovaie des utis po qu'yot’ bésigne feuche pus aijie. Dinnai les tirous aint
rempiaicie les tchouvas; mains, ci-en-d’vaint, n6és ains aippiaiyie les
tchouvas en lai tchairrGe pouéch’qu’és aivaincant meus qu’les blies. Nos
s'révijans encoué des blies que taitie(tint obin que s’botint & raindgie : ey
en fayait d’lai patience daivo ces maeries !

Dali les véyes sont aivus binhéy’rous tiaind
gu’és aint poyu pare lou tch’'min d’fie, et
peus aiprés, enfolertchie enne bécane, sains
djasaie di piaiji di grant-pére lou premie cop
qgu’i I'al embairtché dains lai dyimbarde. Nos
sons pésses d'in endgin € I'atre po pairv'ni a
vé d’ole d'vaint lequé an s’aidg’nonye
c¢’'ment d’vaint in fa-dGe: i veus dire not’
tchie et co6tou TGV! Mains tiaind qu’an
ainme, an n’cartiule poue, et peus, diaingnie

enne houre et d’'mé po allaie ¢ Pairis, e yen é
prou po réchtaie ébabi c’'ment d’vaint I'heus di pairaidis...

Dadon i m’prends € sondgie en ci temps laivou c’que les dgens ne predjint
poué yot honneu se és tchem’nint daivd yos pies. | muse en tus ces qu'an
poyait crolejie chu les vies : les craimpeéts, les raich’tchués, les r'mdlous,
les paitlous, les soudaits, les contrebandies, les mairtchainds de totes les
sotches, les paiyisains et les ovries qu’allint en yot’bésigne, les faimilles
gu’allint en vélle, obin en lai foére po aitch’taie c’qu’és aivint fate.

Mai mére m’é conté qu’po lou mairiaidge de son onchiot, élle aivait cré
bin tras ans, voili qu’lou maitin d’lai nace ses nels soulaies étint trou
p'téts, élle ne poyait poué les enf’laie ! Dali son poirrain é paitchi & pie &
Béfole po les tchaindgie et él était de r'toué € I’houre po lai chérémounie.
Es aivint d’boénnes tchaimbes en ci temps ! An m’é dit achi que dains



I'mément qu’lou tch’min d’fie at aivu conchtrut, les dgens di v'laidge n’aint
poue voyu de dyaire tchie yos; es aint répondju €& lai « Compaignie » :
« NO6s sons todje aivus € Béfole €& pie et nés ne tchaindg’rains poué
not’elsaidge ! »

Coli fait sori po chir, mains mit'naint ¢’at lai méd’cinne que dit qu’é fat
faire d’lai mairtche & pie. Eh bin i m'dis qu’les médicins aint encoué d’lai
bésigne tiaind qu'i raivoéte les moncés d’'dyimbardes que s’entéchelant
chu les vies et les autoroutes.

Mains vOs n'éz p'fate de pare de tielisain, nds airains todje les fannes po
nds faire mairtchie et nos aittieudre daivo yot’s'gnedle : « Vais, tchemene
todje ! »







TRENTE GLORIOUSES, BRAGOUSES, OBIN SONDGEQUSES?

Daivd I'temps que s’en vait, les seuv’nis tchaindgeant et r’sannant des
sondges ; ¢’at dinnai que s’chitchant les foles, c’ment c'tée de l'aidge
d’ole. Pouéch’que dains nos musattes, lou pésse at toédje moiyou
gu’mit’naint. Dje di temps d’ci Djules César an s'fotait d’ces bragous des
véyes Romains et des siecles pésses.

| n'y étés poue, mains i m’pense qu’lai « bélle époque » d’aivaint
tyaitolieje, n'était poué taint bélle po tus. Chutét i soris en d’doés tiaind qu’i
O0s ces gros économichtes djasaie des «trente gloriouses » qu’és
n’'cognéchant que pai quéques tchiffres obin quéques coérbes de crachure,
et qu’és n’aint bin chdr pouée vétchie.

Moi i m’en révije brament et i sais qu'nds n’étins poué en lai nace !

| r'muse en ces onnaies d’aiprés lai dyierre... Lou paiyis était décombré, les
bésignes d’lai campaigne se f’sint daivd les bles et peus daivo les brais.
NoOs étins des rottes d'afaints vis et dyais po chdr, mains not’pain était
medQjurie : tos les djoués tchétchun aivait son saitchat d’paipie daivo son
pain po vinte-tyaitre houres ! En voir'teé tot f'sait défat : lou socre, lou cafe,
I'’chocoyat, vOs peutes craire, mains achi les n’téyes, les nodlés, I'hoile, lou
saivon... Po tot & fayait des « tickets », et coli é durie des onnaies
d'temps !

Po s’dépiaicie : lai bécane! et po les raies viaidges: lou tchmin d'fie,
gu’étieupait sai f'miere de

e

tchairbon tot a traivie lou
finaidge! Les dyimbardes
aint ¢’'mencie é folej’'naie
dampie dains les onnaies
chéssante. Et peus i ai Oyi
bin grant les cat’naidges
des étchaipouses & béné,
lou yundi & maitin !

Eh aye lai vétchaince était
malaijie: les faibrityes
aivint brament d’6vraidge : € fayait tot r'conchtrure, tot r'chitchaie. Dali les
Ovries traivaiyint ché djoués dains lai s'nainne, és poyint r’chiéchaie



dampie lou dGemoinne. Les bésignes étint dieutes, sb6lainnes et peus és
n'diaingnint dyére de so6s, lou frainc predjait d’sai valou sains rate ! |
m’révije que, dains lai ne(t de I'huvie, les dgens qu’allint bossaie & Sotcha
péssint dains des caimions d'l'airmée : és daivint édgealaie dobs les
baitches !

NOs ains fait in sacré tch’min das ci temps ! Dali poquoi nds pidnnans
dinnai et poquoi noés ains lai grie des « trente gloriouses » c’ment d'in
predju pairaidis ? E fat craire qu’'nés les bragans & toQe, qu’nés ains tot fa ?

En voir'té, magré tot c’qu’était rude et pénibye, € y aivait tchie les dgens
d’ci temps di coraidge, de I'embriie et di bon aigrun. Aiprés les nazis,
aiprés des onnaies de paivou, de haiy’naince et de mode, an poyait
r’braissie dyément, c’ment dains lai tchainson que tus fred’nint : « E fait
bon tchie vds matre Piere ! »

De pus €y aivait d’'lévraidge taint qu’an Vv'lait, niun n’'musait enne m’nute &
tchomaidge, ci mout était incognu et an s'fotait brament des pacans.
Chutot les tiGeres étint rempiachus d’l’échpoi dains I'aiv'ni. P6 € p6 an
poyait volere les aivaincies, an saivait qu’lai vétchiaince srait moiyouse po
les djGenes, dadon tot s’suppoétchait, lou cie était pus bé ! C'était cré bin
coli lai voirtabye « gloGere » de ci temps.

| r'cognds qu'’i ai voidgeé, & fond d’'mon aime, in siéjaint seuv’ni d’ces
malaijies onnaies, pouéech’qu’elles f’sant paitchie d’lai biaté et des
tchairmes de I'afaince, c’ment in sondge qu’i voroés r’vétchie sains fin.
Lamoi, tiu qu’'me r'béy’ré lou brut di m’lin € café qu’'mai mére virait
vidy’rouj’'ment € lai pitchatte, dains lai sentou des relties grillies chu
I'fouénot, di temps qu'i péssos tot bal’'ment di sanne é I'évoiye, di sondge
e lai promasse d’enne novélle djoénée ?




LES MAIRTCHES DE L’HICHTOIRE

NOs sons ci dains in care qu'at aivu maché das tédje e I'hichtoire,
pouéch’qu’él at traivoichie de totes les sens pai des frontieres. Mains é y é
I’hichtouére des yivres d’écble et peus I'hichtouére vétchue pai les dgens,
c'tée qu’é bortiulé et borriade les faimilles, c'tée qu’'noés at contée a care di
fle et qu’an ne rébie poué. Dinnai € n'y poué dampie les soudaits qu’aint
fate de coraidge.

| muse poi-cops en ci Djosét, lou grant-pére de Milhouse, qu’é tchaindgie
tyaitre cops de naitionalite, en 1871, 1918, 1940, 1945. Pouétchaint tchie
yos les tilleres sont tédje d’'moéres fraincais, mains les dous pus véyes
bolebes aint fait lai dyierre dains I'airmée di
Kaiser, dains lai Russie, embairtches € déche-
sept et déche-helte ans, poquoi ? Po tiu?
Yun at aivu biassi, I'dtre prej'nie ; és sont
r'veni tot d'meinme cintche onnaies aiprés,
daivo yot'djlienence predjue.

Et peus lou pus djdene é t’aivu des aiccrelis
pouéch’que dains enne lattre é s’était fotu
d’ci Guillaume IlI'! Voili les policies que
s’embruant tchie ses poirents : lai grant-mére
Thérése, qu’était de BanVv’lai, djasait dampie

lou Fraincais et lou patois bin chdr. Les
airgousins I'6yant dire quéques mouts, eh bin lou Djosét s’at r'trove a
p'tchu po des s’nainnes !

Mains lou perpét at v'ni daivo I'Adolf et peus lai gammeée croux ! En 1940
mon pére était raicodgeaire a long de Metz, &€ d’'moérait en Mobsélle daivo
sai fanne et ses tras afaints. Tot d’chelite les Nazis aint boté ci yle dains
lou « Reich »: & fayait qu'tus d'vinieuchint AllI’'moQesses, aidmirous di
« Fiihrer » et peus qu’lou fraincais feuche tchaimpé en d’fels de I'école. E
fayait achi qu’tos les raicodgeaires f’seuchint serdgeint de fiaince é Hitler,
obin és daivint fotre I'’camp. Po I'pére c’était tot vu : das quéques onnaies
les aivaincies d’lai « vouyoucratie nazie », c’ment qu’é diait, lu sannint
micmaquées pai lou dile et les foleches di ma. E musait qu’in chrétien, in



hanne de s'né, enne boénne dgen,
ne poyait suppoétchaie ces cruas
et groGechies varans.

Aich’tot el é d’maindé é tchittie lai
« grosse Ail'magne », el é tot

piaque, son leudg’'ment, ses
moubyes, son piano, ses Yyivres.

Tote lai faimille é pris lou tch’min
d’fie daivo trente kilos d’baigaidges, po I’'médi d’lai Fraince, laivou c’qu’és
ne cognéchint niun et sains saivoi ¢’'ment qu’és V'lint churvétchie. Coli é
durie grant d’vaint qu’de r’trovaie enne piaice et peus enne voirtabye
d’moéraince, mains és aint t'ni I'cop en voidgeaint I'’échpoi et lai fiaince
dains lou Bon Due.

Tiaind gu’les nazies re(jures sont aivu débairaissie, mes poirents, daivo in
boliebat d’pus, sont r'venis dains I'care de Béfo(le, a long d’yos dgens. Es
aivint tot predju, yot’h6ta d’Maéseélle était velide, mains lou bonheéye d’lai
Libération aivait tot rempiaicie.

Bin d’atres faimilles aint cognu les mijéres et les criyas de I'hichtouére, é y
airait brAment d’exempyes € contaie. Dinnai an porait s'dire qu’les dgens
des frontieres sont todje des matchaincous et qu’és aint fate d’in coraidge
sains bolene. Mains, vOs voites, & case des tirvoégn'ries entre lai Fraince
et L'Aillmagne, mon pére djasait tyaitre laindyes: lou Fraincais,
I’AllmoQesse, I'Ailsacien de Milhouse et peus lou Patois de Banv'lai. Chut6t
el é voidge de tot coli enne aivisale brament chure chu lou Bin et lou Ma.
Et peus, tiaind qu'é y aivait enne empoisse, & se diait tddje :
« N’'impoétche, € n’en tchat, les Nazis sont décombreés, n6s sons yibres ! »

Coli porait s’aipp’laie lai saidgence....



